
				இப்பக்கம் மெய்ப்பு பார்க்கப்படவில்லை
வல்லிக்கண்ணன் 44
உன்னை நான் வேலையில் வைத்திருப்பதனால் இப்படிப் பேசுவதாக நீ எண்ண வேண்டாம். எனது சுபாவமே இது தான்.'
- அவர் அப்படியும் இப்படியும் நடந்தார். பிறகு நின்றார். 'ஒவ்வொருவனுக்கும் சுயமரியாதை இருக்க வேண்டியதுதான். அதை எப்படிப் பாதுகாப்பது என்பதும் தெரிய வேண்டும். அதைவிட முக்கியமான பாயின்ட் ஒன்று உண்டு. சுயமரியாதையை எப்பொழுது இழக்க லாம், எதற்காக விட்டுக் கொடுக்கலாம் என்றும் அறிந் திருக்க வேண்டும். ஒரு காரியத்தைச் சாதிப்பதற்காக அந்தரங்கத்தில் ஒருவன் தனது சுயமரியாதையை விட்டுக் கொடுக்கலாம். அதனால் வெளியுலகத்தில் அவனுடைய மதிப்பு உயரும் என்றால், அந்தஸ்து பெருகும் என்றால், கெளரவம் வளர வாய்ப்பு ஏற்படுமென்றால், அவன் தனது சுயமரியாதையை இழக்கத் தயங்கக் கூடாது. அப்படி இல்லாமல், எனது தன்மானம் தான் பெரிசு - எனக்கு நானும் என் கருத்துமே முக்கியம் - என்று ஒருவன் அடம் பிடிப்பானேயானால், அவன் உருப்பட மாட்டான். அது மட்டுமல்ல; அவனைப் போன்ற மடையன் - வாழும் வகை தெரியாத மடச்சாம்பிராணி - கிடையாது என்றே சொல்வேன். நீ என்ன சொல்றே?' என்று மாதவனை நோக்கினார்.
'உமக்குப் பிரசங்கம் பண்ணவேணும் என்ற ஆசை இருக்கிறது; அதற்காக முயற்சி செய்கிறீர் போலும் என்று சொல்லத் துடித்தது அவன் மனம். எனினும், 'நீங்கள் சொல்வது முற்றிலும் உண்மை. சரியான யுகதர்மம் இது தான்' என்றது அவன் நாக்கு.
பெரியவருக்கு மிகுந்த மகிழ்ச்சி உண்டாயிற்று. நான் பல விஷயங்களையும் பற்றி ஆராய்ந்து கண்ட

"https://ta.wikisource.org/w/index.php?title=பக்கம்:துணிந்தவன்.pdf/53&oldid=923527" இலிருந்து மீள்விக்கப்பட்டது

				 இப்பக்கம் கடைசியாக 9 ஆகத்து 2018, 22:38 மணிக்குத் தொகுக்கப்பட்டது.

